
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᖅ 
 

ᒪᓕᒐᓕᐅᕐᕕᖕᒥ ᐊᓪᓚᕕᖓ ᐃᖅᑲᓇᐃᔭᖅᑎᒃᓴᖅᓯᐅᖅᑐᑦ ᐃᖅᑲᓇᐃᔭᕈᒪᔪᓂᒃ 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇᒃᓴᒥᒃ ᓄᓇᕗᒥ 

 

ᐃᖃᓗᐃᑦ, ᓄᓇᕗᑦ  (ᓯᑉᑕᐱᕆ 27,  2012) -ᐅᖃᖅᑎ ᒪᓕᒐᓕᐅᖅᑎᒃᑯᓐᓂ ᕼᐊᓐᑐ ᑐᑐ ᐅᓪᓗᒥ 

ᐅᖃᓚᐅᖅᐳᖅ ᐃᖅᑲᓇᐃᔭᕈᒪᔪᖅᓯᐅᕐᓂᕐᒥᓄᑦ ᐃᖅᑲᓇᐃᔭᕐᓂᐊᖅᑐᒥᒃ ᐅᖃᐅᓯᑦ 

ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇᐅᓂᐊᖅᑐᒥᒃ ᓄᓇᕗᒥ ᑐᒃᓯᕋᕐᓂᕐᒥᓄᑦ.  

 

ᐃᖅᑲᓇᐃᔭᖅᑎᐅᔪᑦ ᒪᓐᓇ ᐃᖅᑲᓇᐃᔭᖅᑐᖅ ᐊᓕᒃᓰᓇ ᑯᑉᓗ, ᑐᓴᖅᑎᑎᓚᐅᕐᒪᑦ ᐅᖃᐅᖅᑎᒧᑦ 

ᓄᖅᑲᕐᓂᐊᓕᕐᓂᕋᖅᖢᓂ ᓯᑉᑕᐱᕆ 28, 2012−ᒥ. ᑕᒪᒃᑯᐊ ᐃᖅᑲᓇᐃᔭᖅᑕᖏᑦ ᐅᖃᐅᓯᑦ 

ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇᐅᑉ ᐊᐅᓪᓛᖏᓐᓇᕐᓂᐊᖅᐳᑦ ᑲᔪᓯᖏᓐᓇᕐᓗᑎᒃ. ᐅᖃᖅᑎ ᑐᑐ 

ᐅᖃᓚᐅᖅᖢᓂ, ‘’ᑭᒡᒐᖅᑐᐃᓪᓗᖓ ᑲᑎᒪᔨᓕᒫᓂᒃ ᒪᓕᒐᓕᐅᕐᕕᖕᒥ, ᖁᔭᓐᓇᒦᕈᒪᕙᕋ ᐊᓕᒃᓰᓇ 

ᑯᑉᓗ ᐱᔨᑦᓯᕋᖅᓯᒪᓂᖓᓄᑦ ᓄᓇᕗᒥ.’’  

 

ᒪᓕᒃᖢᒋᑦ ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᑦ, ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ 

ᑲᒥᓯᓇ ᑎᒃᑯᐊᖅᑕᐅᖃᑦᑕᖅᐳᖅ ᑲᒥᓯᓇᒧᑦ ᓄᓇᕗᒥ ᐱᖁᔭᐅᓯᒪᔪᑦ ᒪᓕᒃᖢᒋᑦ ᒪᓕᒐᓕᐅᖅᑎᒃᑯᓐᓄᑦ. 

ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᐃᖕᒥᒃᑰᓕᖓᓪᓗᓂ ᐃᖅᑲᓇᐃᔭᖅᑎᒋᔭᐅᕗᖅ 

ᐅᓂᒃᑳᕆᐊᖃᖃᑦᑕᖅᖢᓂ ᐊᖓᔪᖄᖃᖅᖢᓂᓗ ᒪᓕᒐᓕᐅᖅᑎᒃᑯᓐᓂᒃ ᑲᑎᒪᕐᔪᐊᖅᑎᓪᓗᒋᑦ 

ᐅᓂᒃᑳᓕᐅᖃᑦᑕᖅᖢᓂ ᖃᓄᐃᓕᐅᕈᑎᒋᓚᐅᖅᑕᒥᓂᒃ. ᑲᑎᒪᔨᓕᕆᓂᕐᒧᑦ ᑲᑎᒪᔨᑦ 

ᒪᓕᒐᓕᐅᖅᑎᒃᑯᓐᓂ ᐃᖅᑲᓇᐃᔮᖃᖅᐳᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᑖᑉᓱᒥᖓ ᓂᕈᐊᕐᓂᕐᒧᓪᓗ ᑭᓇ 

ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖓᓄᑦ. ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ 

ᐃᖅᑲᓇᐃᔭᖅᑎᒋᔭᐅᕙᒃᖢᓂ ᐊᕐᕌᒍᓄᑦ ᓯᑕᒪᓄᑦ. 

 

ᐅᖃᖅᑎ ᑐᑐ ᐅᖃᓚᐅᖅᐳᖅ, ‘’ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇ ᓄᓇᕗᒥ 

ᐱᓕᕆᐊᒃᓴᖃᖃᑦᑕᖅᐳᖅ ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᔪᐊᑦ ᒪᓕᒃᖢᒋᑦ. ᑖᓐᓇ 

ᐱᒻᒪᕆᐅᔪᖅ ᐃᖅᑲᓇᐃᔮᖅ ᓴᐳᔾᔨᖃᑦᑕᖅᐳᖅ ᐃᓕᑕᕆᔭᐅᓯᒪᔪᑦ ᐅᖃᐅᓯᑦ ᐱᔾᔪᑎᒋᓪᓗᒋᑦ 

ᐱᔪᓐᓇᐅᑎᒋᔭᐅᔪᑦ ᓄᓇᕗᒥᐅᓄᑦ ᐅᓂᒃᑳᕈᑎᖃᖃᑦᑕᖅᖢᓂᓗ ᒪᓕᒐᓕᐅᖅᑎᒃᑯᓐᓄᑦ ᒐᕙᒪᒃᑯᑦ 

ᒪᓕᒃᑲᓗᐊᕐᒪᖔᑕ ᒪᓕᒃᑕᐅᒋᐊᖃᖁᔭᐅᔪᓂᒃ ᐅᖃᐅᓯᑦ ᐃᓕᑕᕆᔭᐅᓯᒪᓂᖏᓐᓄᑦ 

ᐱᖁᔭᕐᔪᐊᓃᑦᑐᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓯᒪᓂᖏᓐᓄᑦ. Act.” 

ᐃᖅᑲᓇᐃᔭᒐᒃᓴᖅᑖᕈᒪᔪᑦ ᑐᒃᓯᕋᐅᑎᒥᖕᓂᒃ ᑐᓐᓂᐅᑎᖃᕈᓐᓇᖅᐳᑦ 5:00−ᒧᐊᓚᐅᖏᓐᓂᐊᓂ 

(ᑲᓇᖕᓇᒥ ᓯᕿᖑᔭᖅ ᒪᓕᒡᓗᒍ), ᑕᓪᓕᒥᐅᓕᖅᐸᑦ, ᓄᕕᐱᕆ 16, 2012. ᑐᑭᓯᒋᐊᒃᑲᓐᓂᕈᒪᔪᑦ 

ᖃᓄᐃᓕᐅᕆᐊᖃᕐᓂᕐᒧᑦ ᐃᖅᑲᓇᐃᔮᖅᑖᕋᓱᐊᕐᓂᐊᖅᖢᓂ ᑖᑉᓱᒥᖓ, ᐃᖅᑲᓇᐃᔮᒧᑦ 

ᑎᑎᕋᖅᓯᒪᔪᓂᒡᓗ ᖃᓄᐃᓕᐅᕆᐊᖃᕐᓂᕐᒧᑦ, ᐊᑐᐃᓐᓇᐅᑎᑕᐅᕗᑦ ᐱᔭᐅᔪᓐᓇᖅᖢᑎᒡᓗ 

ᒪᓕᒐᓕᐅᕐᕕᖕᒥ ᖃᕆᑕᐅᔭᒃᑯᑦ ᐅᕙᖓᑦ www.assembly.nu.ca.  

ᑐᑭᓯᒋᐊᒃᑲᓐᓂᕈᒪᔪᑦ: 

ᔮᓐ ᑯᐊᒃ, ᑎᑎᕋᖅᑎ ᒪᓕᒐᓕᐅᖅᑎᒃᑯᓐᓄᑦ 

ᐅᖄᓚᐅᑖ: (867) 975-5000 

http://www.assembly.nu.ca/

